
Annotatsiya: Ushbu maqolada  o'yinlar orqali bolalarni mustaqil fikirlashga 

o'rgatishdagi metodik imkoniyatlari haqida to’liq ma’lumot berib boriladi. Har bir 

didaktik o’yinlarning turlari mazmuni va metodik imkoniyatlari ochib beriladi. 

Аннотация: В данной статье представлена полная информация о 

методических возможностях обучения детей самостоятельному мышлению 

посредством дидактических игр. Раскрываются содержание и методические 

возможности каждого вида дидактических игр. 

content and methodical possibilities of each type of didactic games are revealed. 

      “O'yinsiz to'liq aqliy rivojlanish bo'lmaydi va bo'lishi ham mumkin emas. O'yin 

- bu bolaning ruhiy dunyosiga hayot beruvchi g'oyalar va tushunchalar oqimi oqib 

o'tadigan ulkan yorqin oyna. O'yin - bu izlanuvchanlik va qiziquvchanlik alangasini 

yoqadigan uchqundir". V.A. Suxomlinskiy. 

      Hozirgi kunda ta’lim jarayonida innovatsion pedagogik va axborot 

texnologiyalarini o‘quv jarayoniga qo‘llashga bo‘lgan qiziqish, e’tibor kundan-

kunga kuchayib bormoqda. Buning asosiy sabablaridan biri an’anaviy ta’limda 

bolalarni maktabgacha ta’limda o‘yin texnologiyalar asosida kasb-hunarga 

qiziqishlarini oshirish hozirgi kunda yaxshi natija berayotgan texnologiyalardan biri 

hisoblanadi. Tarbiyachi bu jarayonda bolaning shakllanishi, rivojlanishi, bilim olishi 

va tarbiyalanishiga sharoit yaratadi.  

     O'yinlar orqali bolalarni mustaqil fikirlashga o'rgatishdagi imkoniyatlari turli 

xildir. Jumladan: o‘yinli texnologiyalar ta’lim jarayonida sifat-samaradorligini 

oshiradi, bolalarning mustaqil fikrlash jarayonini shakllantiradi. Bolalarda mavzuni 

o‘rganishga ishtiyoq va qiziqishni oshiradi, bilimlarni mustahkamlash, o‘zlashtirish, 

ulardan amaliyotda erkin foydalanish ko‘nikma, malakalarini shakllantiradi. 

O‘zbekistonda birinchi marta maktabgacha yoshdagi bolalar uchun multimedia 

dasturi ishlab chiqildi. Ushbu dastur “Rang va shakllarni o‘rganamiz” deb nomlanib, 

“O‘zbegim dasturlari” yaratilgan bo‘lib, bolalarning ranglar va shakllarni ajrata 

olish ko‘nikmalarini oshirish hamda qiziqarli o‘yinlar va misollar orqali mantiqiy 

tafakkurga o‘rgatishga qaratilgan.  

     Bolalar dastur yordamida qizil, sariq, oq, jigarrang, ko‘k, yashil kabi ranglarni 

oson ajrata boshlaydilar, doira, uchburchak, to‘rtburchak kabi sodda shakllarni, 

shuningdek, narsa-buyumlarni ma’lum bir belgilariga qarab tasniflashni 

o‘rganadilar. Kiritilgan turli rasmlar va qisqa multfilmlar orqali bolalarning o‘simlik 

va hayvonot dunyosi bilan yanada yaqindan tanishuvlari ta’minlanadi. O‘quv 

jarayonidagi rag‘batlantirish yordamida esa bolalarni bilim olishga qiziqtirib 

boriladi. Dastur maktabgacha yoshdagi bolalarning kompyuterda ishlash 

normalariga asoslangan bo‘lib, bolalar dastur bilan mustaqil ishlay oladilar. “Rang 

va shakllarni o‘rganamiz” nomli ushbu multimedia dasturi maktabgacha yoshdagi 

bolalar uchun mo‘ljallangan dasturlar tizimining dastlabki namunasidir.  

      Hozirgi kunda “O‘zbegim Dasturlari” elektron nashrlar tahririyati tomonidan 

shu turkumdagi yana yangi dasturlar tayyorlanmoqda. Ular bolalarda mantiqiy 

tafakkurni shakllantirish, sanoq va matematik amallarni tez va oson bajarish 

ko‘nikmalarini hosil qilish ingliz, rus alifbolarini o‘rgatish va boshqa shu kabilar 

yo‘nalishlarni o‘z ichiga olgan. Bugungi kunda kompyuter deyarli har bir oilada bor, 

shu bois u hatto kichkintoylarda ham qiziqish uyg‘otishi tabiiy. Axir ularga biroz 

vaqtingizni nima uchundir monitorga qaragan holda o‘tkazishingiz juda qiziq-da. 

Sirli narsalar esa odamlarni har doim o‘ziga tortib kelgan. Agar sizga Internet va 

uning imkoniyatlari, filmlar va kliplar tomosha qilish qiziqarli bo‘lsa, yoki ishingiz  

ba’zi bir dasturlar bilan bog‘liq bo‘lsa, unda farzandingizga ushbu mashinaning 

mavjudlik fakti, undan kelayotgan tovushlar va monitordagi rasmlar qiziqarli 

bo‘ladi.  

      Bolalarni tilga qiziqtirish biroz qiyinchilik tug‘diradi, sababi ularga tillar boshida 

yoqmaydi, chunki ular tushunarsiz-da, ammo vaqt o‘tgan sayin, turli qiziqarli 

o‘yinlar yordamida ularni qiziqtirib qo‘yishi mumkin. Mazkur o‘yinlar turli 

murakkablik darajasida bo‘lib, bu bolalarning turli yosh davrlariga mo‘ljallangan, 

ya’ni alfavit va oddiy so‘zlardan iborat o‘yinlar, bu o‘yinlar mashg‘ulotlarni 

endigina boshlaganlar uchun mo‘ljallangan, shuningdek, yuqoriroq darajaga 

erishgan bolalar uchun animatsiyali rasmlar, qiziqarli viktorinalar shaklidagi 

o‘yinlar ham mavjud. Ertak, topishmoq va hikoyalarning audio formatini ham topish 

mumkin.   

       Har bir o‘yinlar qiziqarli uslublarda, biror bir mavzuni qamragan, ular ertak yoki 

kitob qahramonidan foydalangan holda ishlangan. Til talaffuzini esa karaoke 

yordamida dars jarayonida yeki darsdan so‘ng individul yeki gurh tartida tekshirish 

imkoniyati bo‘ladi. Kichkintoyning yoshi sal ulg‘ayishi bilan otasi yoki onasining 

tizzasida o‘tirib, shunchaki kuzatish unga kamlik qilib qoladi. Endi u jarayonda 

qatnashishni, uni ushlab ko‘rishni, o‘ylashni istaydi. Bunday holatda bolani oz-

ozdan kompyuterga o‘rgatish kerak. Ammo esingizda bo‘lsin, bu kuniga 15-20 

daqiqadan oshmasligi lozim.  

        O'yin axloqiy tarbiya muammolarini hal qilishga, bolalarda xushmuomalalikni 

rivojlantirishga yordam beradi. O'qituvchi bolalarni birgalikda o'ynash, xatti-

harakatlarini tartibga solish, adolatli va halol, itoatkor va talabchan bo'lishni talab 

qiladigan sharoitlarni yaratadi. O'yinlarni muvaffaqiyatli boshqarish birinchi 

navbatda ularning dastur mazmunini tanlash va o'ylab ko'rishni, vazifalarni aniq 

belgilashni, yaxlit o'quv jarayonidagi o'rni va rolini aniqlashni, boshqa o'yinlar va 

ta'lim shakllari bilan o'zaro aloqani o'z ichiga oladi. U bolalarning kognitiv 

faolligini, mustaqilligi va tashabbuskorligini rivojlantirish va rag'batlantirishga, 

o'yin muammolarini hal qilishning turli usullaridan foydalanishga qaratilgan bo'lishi 

kerak, ishtirokchilar o'rtasidagi do'stona munosabatlarni, o'rtoqlarga yordam 

berishga tayyorligini ta'minlashi kerak.  

        O'yinlarga qiziqishni rivojlantirish, katta yoshdagi bolalarda o'yin faolligini 

shakllantirish o'qituvchining ularga tobora qiyin bo'lgan vazifalarni qo'yishi, o'yin 

harakatlarini taklif qilishga shoshilmasligi bilan erishiladi. Maktabgacha yoshdagi 

bolalarning o'yin faoliyati ongliroq bo'ladi, u jarayonning o'ziga emas, balki ko'proq 

natijaga erishishga qaratilgan. Ammo kattaroq guruhlarda ham o'yinni boshqarish 

shunday bo'lishi kerakki, bolalar tegishli hissiy kayfiyatni, qulaylikni saqlab 

turishlari kerak, shunda ular unda ishtirok etish quvonchini va qo'yilgan vazifalarni 

hal qilishdan qoniqish hissini boshdan kechirishlari kerak. 

         O’yinda o’rtoqlik munosabatlari shakllanadi. Bola besh yoshga qadam 

qo’yganda, boladagi kuzatuvchanlik 3-4 yoshga nisbatan yanada ortadi, tafakkuri 

rivojlanib, bilish doirasi kengayadi. Shu sababli o’yin mazmuni murakkablashib 

boradi. Xayolning rivojlanishi orqali ertak va hikoya mazmuni bo’yicha o’yinlar 

o’ynaydi. Katta bog’cha yoshida ijodiy o’yinlar juda yaxshi rivojlanadi. Bu 

o’yinlarda bolalar o’zlari eshitgan, ko’rgan voqealar, hikoyalar, kitob va boshqa 

manbalardan olgan bilim, malaka, his-hayajonlarini to’liq qo’llay boshlaydilar. 

Uzoq muddat davom etadigan o’yinlar maktabgacha yoshdagi bolalar o’yinlarining 

yuqori bosqichidir. Katta guruh yoshidagi bolalar o’yinlariga to’g’ri rahbarlik 

qilinsa, ularning mustahkam jamoasi yuzaga keladi. Rolli o’yinlarda bolalar har xil 

vositalardan foydalanadilar. O’yin jarayonida ular ba’zi bir narsalarni xohlaganicha 

nomlab, faraz qilib o’ynaydilar. Masalan, qumni shakar, stulni mashina, danaklarni 

konfet o’rnida qabul qiladilar. Aks ettiruvchi vosita qancha ko’p bo’lsa, o’yin 

mazmuni shunchalik boyib boradi. Psixolog J. Piaje o’yinda jismlarga yangi nom 

berish omiliga jiddiy e’tibor bilan qarab, bu ish ramzli, ma’noli tasavvur 

shakllarining tayanchi, degan xulosaga kelgan. O’yin davomida bola shaxs sifatida 

shakllanib boradi. Taniqli pedagog olimlarning olib borgan tadqiqotlariga ko’ra, 

bolalar o’yinlariga har tomonlama to’g’ri rahbarlik qilish orqali ularga o’yinning 

mazmuni, tashkil etilishi, tuzilishi bolalar o`rtasidagi axloqiy munosabatlar, 

o’yinlarning rivojlanib, takomillashib borishiga ta’sirini ko’rish mumkin. 

        Bolalar o’yinlarining ikkinchi turkumi qoidali o’yinlardir. Bunga quyidagilar 

kiradi: 

– didaktik;  

– harakatli;  

– musiqaviy;  

– ermak o’yinlar. 

      Qoidali o’yinlar barcha o’yinlar kabi amaliy faoliyat hisoblanadi. Lekin bolalar 

belgilangan qoidaga amal qilishlari talab etiladi. Belgilangan qoidalar 

kichkintoylarda mas’uliyatli bo’lishni tarbiyalaydi. Bola jamoada hamjihat ishlash, 

atrofdagilar bilan murosada bo’lishga o’rganib boradi. Har bir qoidali o’yinlar o’z 

g’oyasi va mazmuniga egadir. O’yin davomida qoidalarning to’g’ri bajarilishi 

“to’g’ri” yoki “noto’g’ri”, “o’yin qoidasi buzildi”, degan baholar bilan belgilanadi. 

Bolalar o’yin vaqtida o’z-o’zini nazorat qilishni o’rganib boradi. Albatta, har bir 

o’yin so’ngida natija tarbiyachi tomonidan muhokama qilinishi, unda qo’yilgan 

maqsad, qoida va erishilgan natijalarga e’tibor qaratilishi kerak. O’yin so’ngida 

qatnashchilarni rag’batlantirish, faol ishtirokchilarni maqtash – kelgusi o’yinlarning 

samarali o’tishini ta’minlaydi.  

          Yuqorida aytib o’tilgan barcha turdagi qoidali o’yinlar mazmuniga ko’ra o’z 

qoidalariga ega bo’ladi. Ular quyidagi xususiyatlarga ega: 

– o’yin harakatlari orqali amalga oshiriladigan o’yin vazifasining mavjudligi; 

– o’ynovchilarning harakat va munosabatlari qoidalar bilan yo’lga solib turilishi; 

– o’yinda qoida va tayyor mazmunning mavjudligi; 

– o’yinning ta’lim-tarbiyaviy mazmuni o’yin harakatlari vaqoidalarida mujassam 

bo’lib, ular bolalar uchun mustaqil vazifa sifatida namoyon bo’lmaydi. 

